
PROJEKTLIGJIN

 PËR

KRIJIMIN, MBAJTJEN DHE MENAXHIMIN E REZERVAVE MINIMALE TE  SIGURISË TË NAFTËS BRUTO DHE NËNPRODUKTEVE TË SAJ

I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Ky projektligj përcakton detyrimet për krijimin, mbajtjen dhe menaxhimin e rezervave te sigurisë për naftën bruto dhe nënproduktet e saj për të siguruar një nivel të lartë të sigurisë së furnizimit me naftë bruto dhe nënprodukte të saj në Republikën e Shqipërisë.

Projektligji rregullon procedurat e nevojshme për përdorimin e rezervave të sigurisë në rast të reduktimit të papritur deri në mungesë të furnizimit të tregut me nënprodukte të naftës bruto dhe do te jetw Këshilli i Ministrave, i cili do te marre vendim ne perputhje me planin kombetar te reagimit per menyren e perdorimit te rezerves se sigurise.

Per realizimin e ketyre detyrimeve ne projektligj eshte parashikuar krijimi i  Autoritetit përgjegjës për mbajtjen dhe menaxhimin e rezervave të sigurisë për naftën bruto dhe nënprodukte të saj.

Transpozimi i direktivës 2009/119/KE të Parlamentit Europian dhe të Këshillit, datë 14 shtator 2009, ”Mbi vendosjen e detyrimit tek Vendet Anetare për mbajtjen e rezerves minimale të sigurise për naftën dhe/ose nënproduktet e saj” në legjislacionin shqiptar për mbajtjen dhe menaxhimin e rezervës së sigurisë për naftën dhe nwnproduktet e saj eshte kërkese MSA-së materializuar kjo ne PKIE per sa lidhet me Kapitullin 15, krahas detyrimit qe vendi ynë ka si nwnshkruese e Traktatit të Komunitetit të Energjisë. 
II.      VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Hartimi i ketij projektligji eshte pjese e detyrimeve dhe kërkesave të MSA-së, PKIE dhe dokumenteve të tjera që ka sektori i energjisë (kapitulli i 15-te), ku parashikohet transpozimi në ligj i Direktivës 2009/119/EC. Pikerisht ky detyrim është i planifikuar në programin analitik të projektakteve per vitin 2025, i miratuar me Vendim të Këshillit të Ministrave Nr. 818, datë 26.12.2024 “Për miratimin e programit të përgjithshëm analitik të projektakteve që do të paraqiten për shqyrtim në Këshillin e Ministrave gjatë vitit 2025” . Po keshtu eshte ne perputhje me percaktimet e VKM nr. 480, datë 31.7.2018 “Për miratimin e strategjisë kombëtare të energjisë për periudhën 2018–2030”

Drafti është përpiluar në përputhje me Direktivën 2009/119/EC të Parlamentit Europian dhe të Këshillit, datë 14 Shtator 2009, “Për vendosjen e detyrimeve tek Vendet Anëtare për mbajtjen e rezervës minimale te sigurisë për naftën bruto dhe nënproduktet e saj”.

III. PËRPARËSITË, PROBLEMATIKAT, EFEKTET E PRITSHME TË KËTIJ PROJEKTVENDIMI

Miratimi i këtij projekt akti do të përbëjë një kontribut konkret të Qeverisë Shqiptare për mbajtjen dhe menaxhimin e rezervës se sigurisë për naftën bruto dhe nënproduktet e saj për te siguruar një nivel te larte te sigurisë se furnizimit me nafte bruto dhe nënproduktet e saj ne Republikën e Shqipërisë.

Ky ligj siguron bazën për krijimin, mbajtjen dhe menaxhimin e rezervave të sigurisë së naftës dhe nënprodukteve te saj. Ai po ashtu percakton procedurat e nevojshme qe duhet te ndiqen për përdorimin e rezervave të sigurisë në rast të reduktimit te papritur deri ne mungese te furnizimit të tregut me nënprodukte të naftës bruto. 
Shuma e përgjithshme e rezervave të sigurisë qe duhen te mbahen në Republikën e Shqipërisë ka si target te paktën 90 ditë e sasive te importeve mesatare ditore neto ose të paktën 61 ditë të mesatares ditore të sasisë te konsumit të brendshëm, cilado nga dy sasitë është më e madhe. Rezervat e sigurisë per te arritur targetin do krijohen gradualisht dhe në mënyrë proporcionale në baze të Planit të Veprimit, i cili miratohet nga Keshilli i Ministrave. 

Vendi ynë, si anëtare e Traktatit të Komunitetit të Energjisë, ka pasur detyrimin që të transpozojë Direktivën e Këshillit Evropian 2009/119/EC në legjislacionin shqiptar për mbajtjen dhe menaxhimin e rezervës së sigurisë për naftën dhe duhej që zbatimi i saj të fillonte që prej 1 janarit 2024 (sipas vendimit të Sekretariatit të Komunitetit të Energjisë).
Pikërisht për këtë qëllim, Grupi Ndërinstitucional i Punës, i ngritur në zbatim të Urdhrit të Kryeministrit Nr. 233, datë 02.12.2013 “Për ngritjen e Grupit Ndërinstitucional të Punës për regjimin e mbajtjes dhe të menaxhimit të rezervës së sigurisë për naftën, gazin dhe nënproduktet e tyre”, finalizoi projektligjin për përafrimin e Direktivës së Këshillit 2009/119/EC të datës 14 shtator 2009, që vendos një detyrim ndaj Shteteve Anëtare për mbajtjen e rezervave minimale të naftës bruto dhe/ose produkteve të naftës. Projektligji u përgatit nga Grupi i Punës edhe me ndihmën e ekspertëve të Sekretariatit të Komunitetit të Energjisë.

Projekt akti, i siperpermendur është dërguar për marrje mendimi në tetor të vitit 2018. Procedura ligjore për miratimin nga Këshilli i Ministrave i projektligjit “Për krijimin, mbajtjen dhe menaxhimin e rezervave minimale të sigurisë së naftës bruto dhe nënprodukteve të saj” filloi më 30 korrik 2022. Projektligji i rishikuar, pas reflektimit të komenteve paraprake, iu ridërgua për koordinim të ministrive të linjës dhe Autoritetit të Konkurrencës, për të realizuar variantin përfundimtar. Për shkak se nuk u ra dakord për modelin e mbajtjes së rezervës së sigurisë me palët e interesuara, si Ministria e Drejtësisë, ministria përgjegjëse për financat dhe kompanitë e shitjes me shumicë, procedura për miratimin e këtij projektligji u ndërpre për të filluar në një fazë tjetër.

Referuar detyrimeve dhe kërkesave të MSA-së, PKIE dhe dokumenteve të tjera që ka sektori i energjisë, ku parashikohet transpozimi në ligj i Direktivës 2009/119/EC, edhe me ndryshimet me te fundit te bere me rregulloren 2018/1999, MIE draftoi kete projektligj, te cilen po e paraqesim per shqyrtim.

Ligji aktual nr. 8450, date 14.02.1999 “Per përpunimin, transportimin dhe tregtimin e naftës, te gazit dhe nënprodukteve te tyre”, i ndryshuar, i cili trajton aktualisht, nw nenin 9 te tij, çështjet e rezervës se sigurisë, nuk eshte ne përputhje me Direktivën 2009/119/EC. Gjithashtu ligji aktual vendos te gjithë detyrimin e mbajtjes se rezervës se sigurisë tek industria (shoqëritë e tregtimit me shumice dhe rafinerite).

Në zbatim të nenit 9, të Ligjit nr. 8450, datë 24.02.1999 “Për përpunimin, transportimin dhe tregtimin e naftës, gazit dhe nënprodukteve të tyre”, të ndryshuar, rafineritë e naftës dhe shoqëritë e tregtimit me shumicë detyrohen të mbajnë rezervë sigurie. Ne zbatim te ketij ligji përcaktohet se prej vitit 2011, rezerva e sigurisë do të jetë e barabartë me 90 ditë mesatare shitjeje. Kategoritë e nenprodukteve jane te përcaktuara në pikën 2, të kreut I, të VKM nr. 808, datë 05.11.2004 “Për mbajtjen dhe menaxhimin e rezervës së sigurisë për naftën, gazin dhe nënproduktet e tyre”, i ndryshuar, dhe konkretisht:
- kategorinë 0 (a) naftë brut;
- kategorinë I (a) gazi i lëngshëm i naftës;
- kategorinë II (a, b) benzinë automjetesh, benzinë mjetesh të fluturimit ajror;
-kategorinë III (a, c) gazoil (diesel), lëndë djegëse për mjetet e fluturimit ajror, reaktivë, (kerozene);
- kategorinë IV (b) solar.

Mbështetur në këtë kuadër ligjor vlerësohet edhe sasia e Rezervës së Sigurisë për vitet perkatese që duhet të mbajnë shoqëritë e tregtimit me shumicë, të licencuara dhe rafinerite. 
Në bazë të Urdhrave të Ministrit, të cilat u janë dërguar shoqërive të tregtimit me shumicë, sasitë e nënprodukteve për detyrimin për mbajtjen e rezervës së sigurisë gjatë vitit 2025, jepen në tabelën, si më poshtë: 
Ton
	Naftë bruto
	14,953

	Gaz i lëngshëm 
	51,194

	Benzinë automjetesh
	22,158

	Benzinë mjetesh të fluturimit ajror
	2

	Gazoil (diesel)
	139,118

	Lëndë djegëse për mjetet e fluturimit ajror, reaktivë, (kerozene)
	10,271

	Solar
	941

	TOTAL
	238,637



Nga ana tjeter sikurse u pwrmrndwn mw lart, problematikat lidhen me identifikimin dhe adoptimin e akteve nënligjore, të cilat janë parashikuar të hartohen në zbatim të këtij projektligji, mbetet një nga pikat më te rëndësishme në kuadër të angazhimeve që ka vendi ynë në dokumentin e Traktatit të Komunitetit të Energjisë si anëtare e këtij organizmi ndërkombëtar.

Ndër efektet e pritshme është krijimi, mbajtja dhe menaxhimin e rezervave të sigurisë së naftës dhe nënprodukteve te saj në përputhje me praktikat më të mira europiane, si dhe përdorimi i këtyre rezervave në rast të reduktimit të papritur deri në mungesë të furnizimit të tregut me nënprodukte të naftës bruto. 

Me qëllim financimin e krijimit, mbajtjes dhe menaxhimit të rezervave të sigurisë së naftës dhe nënprodukteve te saj, është parashikuar dhe vendosja e një tarifë për këtë qëllim. Tarifat e krijimit dhe mbajtjes se rezervës se sigurisë që aplikohen mbi sasitë e produkteve energjetike hidrokarbure që i nenshtrohet detyrimit per pagimin e takses se Akcizes në perputhje me  Ligji Nr. 61/2012 date 24.05.2012 “Për akcizat në Republikën e Shqipërisë” ndryshuar dhe do te percaktohet me Vendim  te Keshillit te Ministrave çdo vit.

IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektakti i propozuar është në përputhje më nenet 78 dhe 83, pika 1 të Kushtetutës së Republikës së Shqipërisë.

Ky projektakt vjen gjithashtu në përputhje me Direktivën 2009/119/KE të Parlamentit Evropian dhe të Këshillit, datë 14 Shtator 2009, “Mbi vendosjen e detyrimeve tek Vendet Antare për mbajtjen e rezervës minimale te sigurisë për naftën dhe nënproduktet e saj” e cila shfuqizon direktivën 73/238/EEC në përputhje me kërkesat e BE.

V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE 

Ky projekt akt përafron pjesërisht Direktivën 2009/119/KE të Parlamentit Evropian dhe të Këshillit, datë 14 Shtator 2009, “ Mbi vendosjen e detyrimeve tek Vendet Antare për mbajtjen e rezervës minimale të sigurisë për naftën dhe nënproduktet e saj” te ndryshuar. 

VI. PËRMBLEDHJE SHPJEGUESE E PËRMBAJTJES SË PROJEKTAKTIT

Projektakti përmban 20 nene, me përmbajtje si vijon:

Në Nenin 1 “Objekti” i Projektaktit, përmbahen shpjegimet atë ҫfarë synon të arrijë ky kuadër ligjor. Si qellim kryesor eshte percaktimi i rregullave baze bazën për krijimin, mbajtjen dhe menaxhimin e rezervave të sigurisë së naftës dhe nënprodukteve te saj. Ky ligj rregullon procedurat e nevojshme për përdorimin e rezervave të sigurisë në rast të reduktimit te papritur deri ne mungese te furnizimit të tregut me nënprodukte të naftës bruto. 

Ne Nenin 2 jepen “Përkufizime” e termave e mëposhtme dhe karakteristikave qe ato kane.

Nëpërmjet Nenit 3 “Krijimi dhe llogaritja e rezervave të sigurisë” percaktohen se rezervat do te krijohen gradualisht në baze të Planit të Veprimit, deri sa shuma e përgjithshme e rezervave të sigurisë në Republikën e Shqipërisë të jetë të paktën 90 ditë mesatare ditore të importeve  neto ose të paktën 61 ditë të mesatares ditore të sasisë të konsumit të brendshëm, cilado nga dy sasitë është më e madhe.

Ne Nenin 4 “Disponueshmëria e rezervës ” percaktohet se ezervat e sigurisë dhe ato specifike duhet të jenë të disponueshme dhe të kontrollueshme në çdo kohë për qëllimet e këtij ligji. Rezervat e sigurisë nuk duhet të jenë subjekt i barrës hipotekore, pengut, shtrëngimit dhe konfiskimit.

Neni 5 “ Grumbullimi i  të dhënave, ruajtja e tyre  për llogaritjen e detyrimit të mbajtjes se rezervave të sigurisë dhe raportimi” parashikon se metodologjia  e grumbullimit, ruajtjes, përpunimit të të dhënave, forma  dhe mënyra e paraqitjes së tyre si dhe menyrat e raportimit përcaktohen me vendim të Keshillit të Ministrave. Grumbullimi dhe përpunimi i të dhënave do te behet nga Agjensia ne bashkepunim me INSTAT dhe DPD

Neni 6 “Rregullat për përcaktimin e sasisë dhe strukturës së rezervave të sigurisë” percaktin se Këshilli i Ministrave, me propozimin e ministrit, miraton një plan veprimi për krijimin e rezervave të sigurisë. Plani i veprimit përcakton sasinë e përgjithshme të rezervave të sigurisë në Republikën e Shqipërisë duke e krijuar ate në menyre graduale 

Neni 7 “Mbajtja e rezervave të sigurisë” parashikon se mbajtja e rezervave të sigurisë të naftës bruto dhe nënproduktet e saj në territorin e Republikës së Shqipërisë përbën  prioritet. Por Autoriteti  për një periudhë të caktuar, mund të delegojë detyra që kanë të bëjnë me ruajtjen dhe menaxhimin e rezervave të sigurise ne një shtet anëtare të Bashkimit Evropian. 

Neni 8 “Të drejtat dhe detyrimet që rrjedhin nga magazinimi i rezervave të sigurisë” percakton nder te tjera se  operatoret ekonomike të kontraktuar për ruajtjen e rezervave të sigurisë duhet te permbushin detyrime administrative, teknike dhe fiskale 

Neni 9 “Autoriteti për rezervat e sigurisë të naftës dhe nënprodukteve të saj dhe statusi ligjor i saj” percakton se ARS është institucioni përgjegjës për krijimin, mbajtjen dhe perdorimin e rezervave të sigurisë. ARS është organ në Republikën e Shqipërisë, i cili është i autorizuar për të blerë dhe shitur , të magazinoje dhe të perdore rezervat e sigurisë të naftës bruto dhe  nënprodukte të saj për qëllime të këtij ligji. Autoriteti është person juridik publik jofitimprurëse dhe jo buxhetor, në varësi të ministrisë pergjegjese per energjine. 

Neni 10 “Metodat e financimit” parashikon se fondet për mbulimin e shpenzimeve për krijimin, ruajtjen, mirëmbajtjen, inspektimin e rezervave të sigurisë, si dhe për aktivitetet e tjera të rregullta të autoritetsë, sigurohen nga:

i.	Tarifat e krijimit dhe mbajtjes se rezervës se sigurisë që aplikohen mbi sasitë e produkteve energjetike hidrokarbure që i nenshtrohet detyrimit per pagimin e takses se Akcizes në perputhje me  Ligji Nr. 61/2012 date 24.05.2012 “Për akcizat në Republikën e Shqipërisë” ndryshuar; fondet e mbledhura sipas kesaj pike do te paguhen në llogarinë e Autoritetsë
ii.	Kredi të mundshme të marra në përputhje me legjislacionin në fuqi;
iii.	Të ardhurat nga shitja e rezervave; 
iv.	Të ardhurat nga shitja e shërbimeve; 
v.	Burime të tjera.

Neni 11 “Personat e detyruar për pagesën e tarifës” percakton se tarifat e krijimit dhe mbajtjes se rezervës se sigurisë, paguhen per llogari të  autoritetit. Arketimi i kesaj pagese behet nga Autoriteti Doganor gjatë mbledhjes së detyrimit doganor të mallrave me akcizë.
Neni 12 “Rezervat specifike” parashikon se Këshilli i Ministrave mund të nxjerrë një vendim me të cilin vendos krijimin dhe mbajtjen e rezervave specifike, si pjesë e rezervave të sigurisë. Krijimi dhe mbajtja e rezervave specifike ka efekt të paktën 1 vit kalendarik. 
Neni 13 “Plani Kombëtar i Reagimit” percakton se në rast të ndërprerjes se furnizimit të tregut me nënproduktet e naftës bruto, Këshilli i Ministrave me propozim të ministrit pergjegjes per energjine, merr vendim për përdorimin e rezervave të sigurisë, në përputhje me "Planin Kombëtar të Reagimit". Në rast se rezervat e sigurisë janë përdorur, rezervat duhet të zëvendësohen në nivelin e kërkuar gjatë periudhës se rënë dakord në Planin Kombëtar të Reagimit.
Neni 14 “Bashkëpunimi me institucionet përkatëse ndërkombëtare” percakton se ministria është përgjegjëse për koordinimin dhe bashkëpunimin me Komisionin Evropian dhe SKE. Kjo përfshin të gjitha çështjet që lidhen me sigurinë e furnizimit të produkteve energjetike hidrokarbure në vendet e Komunitetit të Energjisë, si dhe në rastet vështirësive të mëdha në furnizim dhe çështjet që lidhen me raportimin për gjendjen e rezervave të detyrueshme të Shqipërisë.

Neni 15 “Organet kompetente për  monitorimin” percakton se monitorimi për zbatimin e dispozitave të këtij ligji dhe të marrëveshjeve për depozitimin dhe përtëritjen e rezervave të sigurisë kryhet nga ministria dhe Autoriteta. Gjatë monitorimit, Autoriteta në bazë të marrëveshjes, mund të angazhojë dhe persona të tjerë, fizik ose juridik, nga fushat përkatëse në kryerjen e ndonjë aktiviteti profesional. 
Neni 16 “Mbrojtja e individëve në lidhje me përpunimin e të dhënave” parashikon se të dhënat për sasinë dhe strukturën e rezervave të sigurisë të nënprodukteve të naftës të krijuara në përputhje me këtë ligj do të jenë publike. Nderkohe të dhënat për shpërndarjen territoriale të rezervave të sigurisë të nënprodukteve të naftës sipas sasisë dhe strukturës së saj do te jene konfidenciale.

Neni 17 “Kundërvajtjet administrative” parashikon se shkeljet e ligjit nga operaoret ekonomike, kur nuk përbëjnë vepër penale, do te konsiderohen kundërvajtje administrative dhe dënohen me gjoba dhe denime plotesuese ne rast perseritjeje.
Neni 18  percakton se dispozitat e ligjit nr. 8450, date 14.02.1999 “Per përpunimin, transportin dhe tregtimin e naftës, të gazit dhe nënprodukteve të tyre”, të ndryshuar dhe të akteve nënligjore të dala në zbatim të tij, zbatohen persa nuk bien ndesh me dispozitat e këtij ligji. Gjithashtu Autoriteti duhet te pergatise dhe të dorëzojë pranë Ministrit raportin vlerëauea për zbatimin e këtij ligji brenda 24 muajve nga hyrja në fuqi e ligjit 
Neni 19 percakton aktet nënligjore qe parashikohen te dalin ne zbatim te ketij projektligji dhe afatet perkatese.

VII. INSTITUCIONET DHE ORGANET QË NGARKOHEN PËR ZBATIMIN E AKTIT

Për zbatimin e projektaktit ngarkohen Ministria e Infrastrukturës dhe Energjisë, Autoriteta për rezervën e sigurisë të naftës bruto dhe nënprodukteve të saj, si dhe institucionet e tjera te permendura sipas fushes se tyre te pergjegjesise. 

VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Projektakti qe po paraqitet per miratim është hartuar nga Ministria e Infrastrukturës dhe Energjisë, në bashkëpunim me ekspertët e Komunitetit të Energjisë në Vjenë. 

IX. RAPORTI I VLERËSIMIT TË ARDHURAVE DHE SHPENZIMEVE BUXHETORE

Miratimi i këtij projektligji nuk realizon të ardhura dhe as shpenzime për buxhetin e shtetit, duke pasur parasysh se parimisht kostot e krijimit, mbajtjes dhe menaxhimit të rezervës së sigurisë do të mbulohen nga tarifa që do të vendoset për këtë qëllim. 

Në këtë fazë është e pamundur të përllogaritet tarifa e mbajtjes dhe menaxhimit të rezervës së sigurisë, duke pasur parasysh që është subjekt i konjukturës së çmimeve ndërkombëtare, të cilat nuk janë të parashikueshme si dhe faktit te rritmit te pershkallezuar ne vite per arritjen e targetit final, qe sikunder u shpjegua edhe me siper me kete projektligj i eshte lene kompetence per Keshillin e Ministrave.
Relacion shpjegues për projektligjin “Për krijimin, mbatjejn dhe menaxhimin e rezervave minimale të sigurisë të naftës bruto dhe nënprodukteve të saj”	

